
Скопје, мај 2014 година

Врз основа на член 50, став 1, точка 3 од Законот за локална самоуправа ("Службен весник на РМ" број 05/02) и член 52 став 1 од Статутот на Општина Аеродром - пречистен текст („Службен гласник на Општина Аеродром“ број 20/2012), Градоначалникот на Општина Аеродром, донесе
Р Е Ш Е Н И Е

за објавување на Одлуката за доделување финансиска помош-донација за санирање на последиците од поплавите во Србија и БиХ
    Се објавува, Одлуката за доделување финансиска помош-донација за санирање на последиците од поплавите во Србија и БиХ, донесена на вонредната седница на Советот на општина Аеродром, одржана на ден 19.05.2014 година.
Број 08-3902/1                                                                                               Градоначалник     20 мај 2014 година                                                                               Ивица Коневски с.р.
Скопје
Врз основа на член 36 став 1 точка 10 од Законот за локална самоуправа (Службен весник на РМ бр. 05/02), членoвите  4,5, 6,7,8,9,10 и 11 од Законот за донации и за спонзорства во јавните дејности (Службен весник бр.47/2006, 86/2008, 51/2011, 28/2014), член 24 став 1 точка 25  од Статутот на Општина Аеродром („Службен гласник на ОА“ број 20/2012), , Советот на Општина Аеродром на својата вонредна седница, одржана на ден 19.05.2014 година ја донесе следнава
О Д Л У К А 

за доделување финансиска помош-донација за санирање на последиците од поплавите во Србија и БиХ
          Член 1

Со оваа Одлука се доделува финансиска помош-донација за санирање на последиците од елементарна непогода - поплави во Србија и БиХ, во износ од 600.000,00 (шестотиниилјади) денари, кои ќе се спроведат преку Црвениот крст на РМ, посебен Фонд за солидарност.
Член 2

Финансиските средства од член 1, ќе се издвојат од Буџетот на ОА за 2014 година, Програма АО Совет на Општина, потставка 464990 – Други Трансфери, а ќе се уплатат  на посебна наменска сметка на Црвениот крст на РМ – Фонд за солидарност преку  Комерцијална банка, сметка број 300000001327966.
Член 3

Составен дел на Одлуката е Договорот за донација помеѓу Општина Аеродром и Црвениот крст на РМ, кој ќе се примени по добиено позитивно мислење од страна на Министерството за правда на РМ“, а ќе гласи

ДОГОВОР ЗА ДОНАЦИЈА

Помеѓу:

1. Општина Аеродром со седиште на ул.Венјамин Мачуковски бр.6, 1000 Скопје, ЕМСБ 5980283, ЕДБ 1030004547854 депонент на НБРМ и  жиро сметка 775016011963011, застапувана од Ана Ристевска, Секретар  на Општина Аеродром (во натамошниот текст: Давател на донација) и

2. „Црвен крст на РМ“, со седиште на бул.Кочо Рацин бр.13, Скопје,  DB 4030984271620, депонент на Комерцијална банка, Фонд за солидарност, сметка број 300000001327966, застапуван од _______________ (во натамошниот текст: Примател на донација)

Член 1:Предмет на овој договор е донација од страна на Давателот на донацијата која се одобрува на Примателот на донацијата за остварување на јавен интерес – социо-хуманитарни дејности, преку доделување на финансиска помош за санирање на последици од елементарните непогоди, поплави во Србија и БиХ ,  согласно Одлуката за донација, донесена од страна на Советот на Општина Аеродром, број 07-_______, од ____2014 година.

Член 2:Давателот на донацијата на Примателот на донацијата, му одобрува финансиска помош-донација кое се состои во давање на парични средства во висина од 600,000 (шестотиниилјади)денари.

Доколку Министерството за правда на РМ, писмено го извести Давателот на донацијата дека не постои јавен интерес, овој Договор се смета за раскинат.

Член 3:Давателот на донацијата се согласува да ги префрли паричните средства определни во член 2, на посебна наменска сметка на примателот на донацијата по добивањето на известувањето од Министерството за правда на РМ.

Примателот на донацијата се обврзува донацијата да ја користи исклучиво за намената определена во договорот за донација и  намената за која е отворена посебна наменска сметка.

Примателот и давателот нна донацијата ќе  изготват извештај за добиената донација согласно одребите од Законот за донации и спонзорства во јавните дејности.

Член 4:Овој договор стапува на сила веднаш по потпишувањето на двете договорни страни, а ќе се применува по добиено позитивно мислење за јавниот интерес, од страна на Министерството за правда на РМ.

Член 5:За се што не е предвидено со овој договор ќе се применуваат одредбите од Законот за донации и спонзорства во јавните дејности, Законот за облигациони односи и другите позитивни прописи во РМ.

Член 6:Во случај на спор, договорните страни се согласни спорот да го решат спогодбено.

Доколку спорот не се реши спогодбено, истиот ќе го решава надлежниот суд во Скопје.

Член 7:Овој договор е склучен во 8(осум) идентични примероци од кои 6(шест) за Давателот на донацијата и 2(два) за Приметалот на донацијата.

Приметалот на донацијата                                         Давателот на донацијата 

„Црвен крст на РМ“                                                             Општина Аеродром

Член 4

 Се задолжува и овластува секретарот  на Општина Аеродром, Ана Ристевска, да го потпише договорот од член 3, на оваа одлука. 
Член 5

Оваа Одлука по создавање на законски предвидените услови,  да ја изврши Секторот за финансии на Општина Аеродром.

Член 6

Оваа Одлука ќе се  објави во „Службен гласник на Општина Аеродром“, а ќе се применува по добиено позитивно мислење од Министерството за правда на РМ. 

Број 07-178/2                                                                                  Претседател на Совет 

20.05.2014 година                                                                           на Општина Аеродром
Скопје                                                                                                Виктор Камилоски с.р
С О Д Р Ж И Н А
1. Одлука за доделување финансиска помош-донација за санирање на последиците од поплавите во Србија и БиХ __________________________1
	Издавач:  градоначалник на Општина Аеродром

   Главен и одговорен уредник: Ана - Карајанова Димитрушева

   Адреса: ул. „Венјамин Мачуковски“ број 6,  тел. 2 400-970, тираж: 100 примероци

